


	1.1.10.
BILEOG FAISNÉISE FORLÍONTAÍ MAIDIR LE CABHAIR LE hAGHAIDH TACAÍOCHT THEICNIÚIL A SHOLÁTHAR IN EARNÁIL NA TALMHAÍOCHTA


Ní mór an fhoirm seo a úsáid chun fógra a thabhairt faoi aon bheart Státchabhrach arb é is aidhm dó tacaíocht theicniúil a sholáthar in earnáil na talmhaíochta mar a thuairiscítear i gCuid II, Roinn 1.1.10. de Threoirlínte an maidir le Státchabhair in earnáil na talmhaíochta agus in earnáil na foraoiseachta agus i limistéir thuaithe (‘na Treoirlínte’).
Sa bhreis ar an bhfoirm seo, líon isteach freisin an Bhileog Faisnéise Ginearálta i ndáil le fógra a thabhairt maidir le Státchabhair in earnáil na talmhaíochta agus in earnáil na foraoiseachta agus i limistéir thuaithe, foirm ina léirítear na gnáthchoinníollacha incháilitheachta le haghaidh Státchabhrach.

1. FORÁLACHA COITEANNA

1.1 An chabhair faoin Roinn seo de na Treoirlínte, cé is moite den chabhair le haghaidh seirbhísí ionadúcháin ar an bhfeirm, an le haghaidh tacaíocht theicniúil a sholáthar in earnáil na talmhaíochta atá an chabhair á deonú?

|_|	is ea			|_|	ní hea

Tabhair faoi deara gurb amhlaidh, de bhun phointe (279) de na Treoirlínte, nach bhféadfar cabhair a dheonú le haghaidh seirbhísí ionadúcháin ar an bhfeirm ach do ghnóthais atá gníomhach sa táirgeadh príomhúil talmhaíochta (féach ceist 4.1 den Bhileog Faisnéise Forlíontaí seo).

1.2 Cuir tairbhithe na cabhrach in iúl:

|_|	(a) feirmeoirí;

|_|	(b) grúpaí táirgeoirí;

|_|	(c) eagraíochtaí eile;

Más do thairbhithe dá dtagraítear i bpointe (c) den cheist seo atá an chabhair á deonú, sonraigh:
………………………………………………………………………………………………………………………………………………………………….....................................

1.3 An bhfuil rochtain ar an gcabhair ag gach duine incháilithe sa limistéar lena mbaineann, ar bhonn coinníollacha a shainítear go hoibiachtúil?

|_|	tá			|_|	níl

1.4 I gcás inar grúpaí táirgeoirí nó eagraíochtaí eile a thugann faoi thacaíocht theicniúil a sholáthar, an bhfuil ballraíocht sna grúpaí ná sna heagraíochtaí sin mar choinníoll chun rochtain a fháil ar an tseirbhís?

|_|	tá			|_|	níl

1.5 I gcás inar grúpaí táirgeoirí nó eagraíochtaí eile a thugann faoi thacaíocht theicniúil a sholáthar, maidir leis an ranníocaíocht a dhéanann neamhchomhaltaí le costais riaracháin an ghrúpa táirgeoirí nó na heagraíochta táirgeoirí lena mbaineann, an bhfuil sí teoranta do na costais a bhaineann leis an tseirbhís a sholáthar?

|_|	tá			|_|	níl

Sa bhreis ar cheisteanna 1.1 go 1.5 den Bhileog Faisnéise Forlíontaí seo, ar ceisteanna iad a bhaineann le coinníollacha coiteanna Roinn 1.1.10. de na Treoirlínte, líon isteach an roinn nó na ranna thíos lena mbaineann, is infheidhme maidir leis an gcabhair a dtugtar fógra ina leith.

2. CABHAIR LE hAGHAIDH GNÍOMHAÍOCHTAÍ MALARTAITHE EOLAIS AGUS FAISNÉISE
(Roinn 1.1.10.1.)

2.1 An bhfuil an chabhair comhsheasmhach leis an tuairisc a thugtar ar an gCóras um Eolas agus Nuálaíocht Talmhaíochta (AKIS) sna Pleananna Straitéiseacha CBT?

|_|	tá			|_|	níl

Tabhair sonraí:
……………………………………………………………………………………………
……………………………………………………………………………………………

2.2 Cé acu de na gníomhaíochtaí seo a leanas is féidir a mhaoiniú leis an gcabhair?

|_|	(a) gníomhaíochtaí gairmoiliúna agus éadála scileanna, lena n‑áirítear cúrsaí oiliúna, ceardlanna, comhdhálacha agus cóitseáil;
 
|_|	(b) gníomhaíochtaí taisealbhaidh;

|_|	(c) gníomhaíochtaí faisnéise;

|_|	(d) cur chun cinn na nuálaíochta;

|_|	(e) malartuithe gearrthéarmacha maidir le bainistiú feirme agus cuairteanna feirme.

2.3 An bhfuil an chabhair ina cuidiú chun ceann amháin nó níos mó de na cuspóirí sonracha a leagtar amach in Airteagal 6(1) de Rialachán (AE) 2021/2115[footnoteRef:1] a bhaint amach? [1:  EUR-Lex - 32021R2115 - GA - EUR-Lex (europa.eu)] 


|_|	tá			|_|	níl

Sonraigh an cuspóir de chuid Airteagal 6(1) de Rialachán (AE) 2021/2115 lena gcuidíonn an chabhair:
……………………………………………………………………………………………
……………………………………………………………………………………………

2.4 Cuir na costais incháilithe in iúl:

|_|	(a) na costais a bhaineann le heagrú na ngníomhaíochtaí gairmoiliúna nó na héadála scileanna, lena n‑áirítear cúrsaí oiliúna, ceardlanna, comhdhálacha agus cóitseáil, gníomhaíochtaí taisealbhaidh nó gníomhaíochtaí faisnéise;
 
|_|	(b) costais taistil agus chóiríochta agus speansais per diem na rannpháirtithe;

|_|	(c) na costais a bhaineann le seirbhísí ionadúcháin a sholáthar le linn neamhláithreacht na rannpháirtithe;
 
|_|	(d) na costais a bhaineann le tionscadail taisealbhaidh.

2.5 I gcás inar le haghaidh costais tionscadail taisealbhaidh atá an chabhair á deonú, cuir na costais incháilithe in iúl:

|_|	(a) maoin dhochorraithe a thógáil, a shealbhú, lena n‑áirítear an mhaoin sin a léasú, nó a fheabhsú, gan an talamh a bheith incháilithe ach amháin i gcás méid nach mó ná 10 % de na costais incháilithe iomlána a bhaineann leis an oibríocht lena mbaineann; (féach freisin ceist 2.11 thíos den Bhileog Faisnéise Forlíontaí seo);

|_|	(b) innealra agus trealamh a cheannach nó a cheannach ar léas suas le margadhluach na sócmhainne;

|_|	(c) na costais ghinearálta atá nasctha leis an gcaiteachas dá dtagraítear i bpointe 286 (d) (i) agus (ii) de na Treoirlínte, amhail táillí ailtirí, innealtóirí agus comhairliúcháin, táillí i ndáil le comhairle faoi inbhuanaitheacht chomhshaoil agus eacnamaíoch, lena n‑áirítear staidéir féidearthachta;
 
|_|	(d) na táillí a bhaineann le bogearraí ríomhaireachta, réitigh néalríomhaireachta agus réitigh chomhchosúla a shealbhú, a fhorbairt nó a úsáid, agus paitinní, ceadúnais, cóipchearta agus trádmharcanna a shealbhú;

|_|	(e) na speansais bhreise agus ioncam a tarscaoileadh a bhaineann leis na tionscadail taisealbhaidh ar scála beag.

Tabhair faoi deara gurb amhlaidh, de bhun phointe (286)(d)(v) de na Treoirlínte, go bhféadfar cabhair le haghaidh tionscadail taisealbhaidh ar scála beag a dheonú le haghaidh speansais bhreise agus ioncam a tarscaoileadh a bhaineann leis an tionscadal taisealbhaidh i gcásanna ina bhfuil údar cuí leis, agus sna cásanna sin amháin.

I gcomhréir leis an bpointe sin de na Treoirlínte, más le haghaidh na speansas breise agus an ioncam a tarscaoileadh a bhaineann leis an tionscadal taisealbhaidh atá an chabhair á deonú, sonraigh:
………………………………………………………………………………………………………………………………………………………………………………

2.6 I gcás inar le haghaidh costais tionscadail taisealbhaidh, dá dtagraítear i bpointe 2.5. (a) go (d) den Bhileog Faisnéise Forlíontaí seo, atá an chabhair á deonú, an bhfuil na costais sin incháilithe a mhéid a úsáidtear iad le haghaidh an tionscadail taisealbhaidh agus ar feadh fhad tréimhse an tionscadail taisealbhaidh, agus a mhéid sin amháin?

|_|	tá			|_|	níl

2.7 I gcás inar le haghaidh costais tionscadail taisealbhaidh, dá dtagraítear i bpointe 2.5. (a) go (d) den Bhileog Faisnéise Forlíontaí seo, atá an chabhair á deonú, an bhfuil an chabhair sin teoranta do chostais dímheasa a chomhfhreagraíonn do shaolré an tionscadail taisealbhaidh, á ríomh ar bhonn prionsabail chuntasaíochta a bhfuil glacadh go ginearálta leo? 

|_|	tá			|_|	níl

Tabhair faoi deara gurb amhlaidh, de bhun phointe (287) de na Treoirlínte, gurb iad na costais dímheasa a chomhfhreagraíonn do shaolré an tionscadail taisealbhaidh, á ríomh ar bhonn prionsabail chuntasaíochta a bhfuil glacadh go ginearálta leo, agus na costais sin amháin, a mheastar a bheith incháilithe.

2.8 Na comhlachtaí a sholáthraíonn seirbhísí malartaithe eolais agus faisnéise, an bhfuil ceanglas orthu na hacmhainneachtaí iomchuí i bhfoirm cáilíochtaí foirne agus oiliúna tráthrialta a bheith acu chun na cúraimí sin a chur i gcrích?

|_|	tá			|_|	níl

2.9 Cuir in iúl an fhoirm ina bhfuil an chabhair á deonú:

|_|	(a) seirbhís fóirdheonaithe;

|_|	(b) íocaíochtaí díreacha le tairbhí na cabhrach.

Tabhair faoi deara gurb amhlaidh, de bhun phointe (289) de na Treoirlínte, nach mór an chabhair dá dtagraítear i bpointí (286)(a),(c) agus (d)(i) go (iv) a sholáthar i bhfoirm seirbhísí fóirdheonaithe. An chabhair le haghaidh na gcostas a bhaineann le soláthar seirbhísí ionadúcháin dá dtagraítear i bpointe (286)(c), féadfar í a íoc, mar rogha mhalartach, go díreach le soláthraí na seirbhísí ionadúcháin. Ní mór an chabhair dá dtagraítear i bpointe (286)(d)(v) a íoc go díreach leis na tairbhithe. An chabhair le haghaidh tionscadail taisealbhaidh ar scála beag faoi phointe (286)(d)(i) go (iv), féadfar í a íoc go díreach leis na tairbhithe..

2.10 Cuir déine na cabhrach in iúl:…………………………………………………………..

Tabhair faoi deara gurb amhlaidh, de bhun phointe (290) de na Treoirlínte, go gcaithfidh déine na cabhrach gan dul thar 100 % de na costais incháilithe.

2.11 Más le haghaidh sealbhú talún dá dtagraítear i bpointe 2.5 (a) den Bhileog Faisnéise Forlíontaí seo atá an chabhair á deonú, cuir déine na cabhrach in iúl: …………………………………………………………………………………………….

Tabhair faoi deara gurb amhlaidh, de bhun phointe (286)(d)(i) de na Treoirlínte, nach bhfuil na costais a bhaineann le sealbhú talún incháilithe le haghaidh cabhrach ach amháin i gcás méid nach mó ná 10 % de na costais incháilithe iomlána a bhaineann leis an oibríocht lena mbaineann. Má sháraíonn an chabhair sin 10 % de na costais incháilithe iomlána a bhaineann leis an oibríocht lena mbaineann, lean ar aghaidh le ceist 2.12 den Bhileog Faisnéise Forlíontaí seo.

2.12 An chabhair atá á deonú le haghaidh sealbhú talún, má sháraíonn sí 10 % de na costais incháilithe iomlána a bhaineann leis an oibríocht lena mbaineann, cuir in iúl cé acu de na heisceachtaí seo a leanas a bhfuil feidhm acu:

|_|	(a) baineann an oibríocht le caomhnú an chomhshaoil;

|_|	(b) baineann an oibríocht le caomhnú ithreach ar mhórán carbóin;

Tabhair faoi deara gurb amhlaidh, de bhun phointe (286)(d)(i) de na Treoirlínte, i gcásanna eisceachtúla agus a bhfuil údar cuí leo agus sna cásanna sin amháin, go bhféadfar céatadán os cionn 10 % de na costais incháilithe iomlána a cheadú le haghaidh oibríochtaí a bhaineann le caomhnú an chomhshaoil agus caomhnú ithreach ar mhórán carbóin.

I bhfianaise phointe (286)(d)(i) de na Treoirlínte, má sháraíonn an chabhair le haghaidh na gcostas a bhaineann le sealbhú talún 10 % de na costais incháilithe iomlána a bhaineann leis an oibríocht lena mbaineann, tabhair údar:
……………………………………………………………………………………………
……………………………………………………………………………………………

2.13 Cuir in iúl uasmhéid na cabhrach le haghaidh costais infheistíochtaí atá nasctha leis an tionscadal taisealbhaidh dá dtagraítear i bpointe (286)(d) de na Treoirlínte:
……………………………………………………………………………………………

Tabhair faoi deara gurb amhlaidh, de bhun phointe (291) de na Treoirlínte, nach mór uasmhéid na cabhrach le haghaidh na gcostas incháilithe dá dtagraítear i bpointe (286)(d) de na Treoirlínte a bheith teoranta do EUR 100 000 thar 3 bliana fioscacha.

3. CABHAIR LE hAGHAIDH SEIRBHÍSÍ COMHAIRLEACHA
(Roinn 1.1.10.2.)

3.1 An bhfuil an chomhairle lena dtacaítear faoin Roinn seo comhsheasmhach leis an tuairisc a thugtar ar an gCóras um Eolas agus Nuálaíocht Talmhaíochta (AKIS) sna Pleananna Straitéiseacha CBT?

|_|	tá			|_|	níl

Tabhair faoi deara gurb amhlaidh, de bhun phointe (293) de na Treoirlínte, nach mór do na Ballstáit a áirithiú go mbeidh na gníomhaíochtaí lena dtacaítear faoin Roinn seo comhsheasmhach leis an tuairisc a thugtar ar AKIS sna Pleananna Straitéiseacha CBT.

3.2 An bhfuil an chabhair nasctha le ceann amháin ar a laghad de na cuspóirí a leagtar amach in Airteagal 6(1) de Rialachán (AE) 2021/2115?

|_|	tá			|_|	níl

Sonraigh an cuspóir de chuid Airteagal 6(1) de Rialachán (AE) 2021/2115 lena bhfuil an chabhair nasctha:
…………………………………………………………………………………………….
…………………………………………………………………………………………….

3.3 Cuir in iúl cé acu de na gnéithe seo a leanas a chumhdaítear leis an gcomhairle:

|_|	(a) oibleagáidí a eascraíonn as na ceanglais reachtúla bhainistíochta agus na caighdeáin maidir le dea-bhail talmhaíochta agus comhshaoil talún (GAEC) a bhunaítear faoi Theideal III, Caibidil I, Roinn 2 de Rialachán (AE) 2021/2115;

|_|	(b) na cleachtais talmhaíochta atá tairbhiúil don aeráid agus don chomhshaol dá dtagraítear in Airteagal 31 de Rialachán (AE) 2021/2115 agus cothabháil an limistéir talmhaíochta dá dtagraítear in Airteagal 4(2), pointe (b) de Rialachán (AE) 2021/2115;

|_|	(c) na ceanglais arna leagan síos ag na Ballstáit chun Treoir 2000/60/CE[footnoteRef:2], Treoir 92/43/CEE[footnoteRef:3], Treoir 2009/147/CE[footnoteRef:4], Treoir 2008/50/CE[footnoteRef:5], Treoir (AE) 2016/2284[footnoteRef:6], Rialachán (AE) 2016/2031, Rialachán (AE) 2016/429[footnoteRef:7], Airteagal 55 de Rialachán (CE) Uimh. 1107/2009[footnoteRef:8] agus Treoir 2009/128/CE[footnoteRef:9] a chur chun feidhme; [2:  EUR-Lex - 32000L0060 - GA - EUR-Lex (europa.eu)]  [3:  EUR-Lex - 01992L0043-20130701 - GA - EUR-Lex (europa.eu)]  [4:  EUR-Lex - 32009L0147 - GA - EUR-Lex (europa.eu)]  [5:  EUR-Lex - 32008L0050 - GA - EUR-Lex (europa.eu)]  [6:  EUR-Lex - 32016L2284 - GA - EUR-Lex (europa.eu)]  [7:  EUR-Lex - 32016R2031 - GA - EUR-Lex (europa.eu)]  [8:  EUR-Lex - 32009R1107 - GA - EUR-Lex (europa.eu)]  [9:  EUR-Lex - 32009L0128 - GA - EUR-Lex (europa.eu)] 


|_|	(d) cleachtais feirme a chuireann cosc ar fhorbairt na frithsheasmhachta in aghaidh ábhair fhrithmhiocróbacha mar a leagtar amach sa Teachtaireacht ón gCoimisiún dar dteideal ‘A European One Health Action Plan against Antimicrobial Resistance’ [‘Plean Gníomhaíochta Eorpach “Aon Sláinte Amháin” i gcoinne Frithsheasmhacht in aghaidh Ábhair Fhrithmhiocróbacha’];

|_|	(e) cosc ar riosca agus bainistíocht riosca;

|_|	(f) bearta atá dírithe ar nuachóiriú feirmeacha, ar iomaíochas a fhorbairt, ar chomhtháthú earnálach, ar nuálaíocht agus ar threoshuíomh an mhargaidh chomh maith leis an bhfiontraíocht a chur chun cinn;

|_|	(g) teicneolaíochtaí digiteacha sa talmhaíocht dá dtagraítear in Airteagal 114, pointe (b), de Rialachán (AE) 2021/2115;

|_|	(h) bainistiú inbhuanaithe cothaitheach, lena n‑áirítear ar a dhéanaí ó 2024 amach, Uirlis Inbhuanaitheachta Feirme i ndáil le Cothaithigh a úsáid, dá dtagraítear in Airteagal 15(4), pointe (g) de Rialachán (AE) 2021/2115; 

|_|	(i) coinníollacha fostaíochta agus oibleagáidí fostóirí chomh maith le sláinte agus sábháilteacht cheirde, agus tacaíocht shóisialta i bpobail talmhaíochta;

|_|	(j) táirgeadh inbhuanaithe beatha, meastóireacht ar bheatha i dtéarmaí cion cothaitheach agus luachanna beatha, doiciméadú, pleanáil agus rialú beatha ainmhithe feirme ar bhonn riachtanas.

Tabhair faoi deara gurb amhlaidh, de bhun phointe (294) de na Treoirlínte, nach mór ceann amháin ar a laghad de na gnéithe thuas a chumhdach leis an gcomhairle.

3.4 An i bhfoirm seirbhísí fóirdheonaithe atá an chabhair á deonú?

|_|	is ea			|_|	ní hea

3.5 Na comhlachtaí a roghnaítear chun comhairle a sholáthar, an gceanglaítear orthu na hacmhainní iomchuí a bheith acu i bhfoirm foirne ar a gcuirtear oiliúint tráthrialta agus atá cáilithe agus a bhfuil taithí chomhairleach acu agus atá iontaofa i leith na réimsí a dtugann siad comhairle iontu?

|_|	ceanglaítear			|_|	ní cheanglaítear

3.6 An áirithítear gur comhairle neamhchlaonta a bheidh sa chomhairle agus go mbeidh soláthraithe na seirbhísí comhairleacha saor ó aon choinbhleacht leasa?

|_|	áirithítear			|_|	ní áirithítear

3.7 An dtugtar an chomhairle go páirteach i ngrúpa?

|_|	tugtar			|_|	ní thugtar

Má thugtar, tabhair údar:
…………………………………………………………………………………………….
…………………………………………………………………………………………….

Tabhair faoi deara gurb amhlaidh, de bhun phointe (298) de na Treoirlínte, go bhféadfar an chomhairle a thabhairt go páirteach i ngrúpa i gcásanna a bhfuil údar cuí leo agus atá iomchuí, agus sna cásanna sin amháin.

3.8 Má thugtar an chomhairle go páirteach i ngrúpa, an gcuirtear cás úsáideora aonair na seirbhísí comhairleacha san áireamh?

|_|	cuirtear			|_|	ní chuirtear

3.9 Cuir déine na cabhrach in iúl:…………………………………………………………..

Tabhair faoi deara gurb amhlaidh, de bhun phointe (299) de na Treoirlínte, go gcaithfidh déine na cabhrach gan dul thar 100 % de na costais incháilithe.

3.10 Cuir in iúl méid na cabhrach in aghaidh an ghnóthais atá gníomhach i dtáirgeadh príomhúil talmhaíochta:………………………………………………………………………………..

Tabhair faoi deara gurb amhlaidh, de bhun phointe (300)(a) de na Treoirlínte, go gcaithfidh an chabhair le haghaidh gnóthais atá gníomhach i dtáirgeadh príomhúil talmhaíochta gan dul thar EUR 25 000 in aghaidh an ghnóthais laistigh d’aon tréimhse 3 bliana.

3.11 Cuir in iúl méid na cabhrach in aghaidh an ghnóthais atá gníomhach i bpróiseáil táirgí talmhaíochta agus ina gcuid margaíochta:………………………………………………

Tabhair faoi deara gurb amhlaidh, de bhun phointe (300)(b) de na Treoirlínte, go gcaithfidh an chabhair le haghaidh gnóthais atá gníomhach i bpróiseáil táirgí talmhaíochta agus ina gcuid margaíochta gan dul thar EUR 200 000 in aghaidh an ghnóthais laistigh d’aon tréimhse 3 bliana.

4. CABHAIR LE hAGHAIDH SEIRBHÍSÍ IONADÚCHÁIN AR AN bhFEIRM
(Roinn 1.1.10.3.)

4.1 An iad gnóthais atá gníomhach sa táirgeadh príomhúil talmhaíochta tairbhithe aonair na cabhrach atá á deonú faoin Roinn seo?

|_|	is iad			|_|	ní hiad

4.2 An i bhfoirm seirbhísí fóirdheonaithe atá an chabhair á deonú?

|_|	is ea			|_|	ní hea

4.3 An bhfuil an chabhair á deonú le haghaidh na bhfíorchostas a thabhaítear i leith ionadú feirmeora, duine nádúrtha ar comhalta de theaghlach feirme é, nó oibrí feirme, le linn neamhláithreacht ón obair de dheasca breoiteachta, lena n‑áirítear breoiteacht a linbh nó breoiteacht thromchúiseach comhchónaitheora, ar breoiteacht í a éilíonn síorchúram, laethanta saoire, saoire mháithreachais agus saoire thuismitheoireachta, seirbhís mhíleata éigeantach, i gcás báis nó i gcomhair na gcostas a shainmhínítear i bpointe (286)(c) de na Treoirlínte, agus le haghaidh na bhfíorchostas sin amháin? 

|_|	tá			|_|	níl

Sonraigh an chúis atá leis an ionadú:
…………………………………………………………………………………………………………………………………………………………………………………………

4.4 Cuir fad iomlán an ionadaithe in iúl:……………………………………

Tabhair faoi deara gurb amhlaidh, de bhun phointe (304) de na Treoirlínte, gur cheart fad iomlán an ionadaithe a bheith teoranta do 3 mhí in aghaidh na bliana in aghaidh an tairbhí, cé is moite d’ionadú le haghaidh saoire mháithreachais agus thuismitheoireachta agus ionadú le linn seirbhís mhíleata éigeantach.

4.5 Más le haghaidh costais a bhaineann le hionadú i gcás saoire mháithreachais agus thuismitheoireachta atá an chabhair á deonú, cuir an fad in iúl:………………………………………………………..

Tabhair faoi deara gurb amhlaidh, de bhun phointe (304) de na Treoirlínte, gur cheart fad an ionadaithe i gcás saoire mháithreachais agus thuismitheoireachta a bheith teoranta do 6 mhí.

4.6 Más le haghaidh costais a bhaineann le hionadú le linn seirbhís mhíleata éigeantach atá an chabhair á deonú, cuir an fad in iúl:……………………………………………………

4.7 Fad iomlán an ionadaithe i gcás seirbhís mhíleata éigeantach, an bhfuil sé teoranta d’fhad na seirbhíse?

|_|	tá			|_|	níl

Sonraigh fad na seirbhíse míleata éigeantaí:
…………………………………………………………………………………………….
…………………………………………………………………………………………….

Tabhair faoi deara gurb amhlaidh, de bhun phointe (304) de na Treoirlínte, gur cheart fad an ionadaithe le linn seirbhís mhíleata éigeantach a bheith teoranta d’fhad na seirbhíse.

4.8 Má sháraíonn fad iomlán an ionadaithe na tréimhsí 3 mhí agus 6 mhí, faoi seach, dá dtagraítear thuas i gceisteanna 4.4 agus 4.5 den Bhileog Faisnéise Forlíontaí seo, tabhair údar:
…………………………………………………………………………………………….
…………………………………………………………………………………………….

Tabhair faoi deara gurb amhlaidh, de bhun phointe (304) de na Treoirlínte, go bhfeadfaidh an Coimisiún síneadh ar an tréimhse 3 mhí agus an tréimhse 6 mhí a údarú i gcásanna ina dtugtar údar cuí agus sna cásanna sin amháin.

4.9 Cuir déine na cabhrach in iúl:…………………………………………………………

Tabhair faoi deara gurb amhlaidh, de bhun phointe (305) de na Treoirlínte, go gcaithfidh déine na cabhrach gan dul thar 100 % de na costais incháilithe.

FAISNÉIS EILE

Cuir in iúl anseo aon fhaisnéis eile a mheastar a bheith ábhartha maidir le measúnú an bhirt lena mbaineann faoin Roinn seo de na Treoirlínte.

………………………………………………………………………………………………….

